
ABSTRAK 
 
 
 
 
 

 Pemandu kenderaan akan berada didalam situasi dilema dalam membuat 

tindakan yang cepat serta keputusan yang betul apabila mereka berhadapan dengan 

lampu amber di persimpangan berlampu isyarat. Kajian yang dijalankan adalah 

bertujuan untuk memerhati kelakuan pemandu kenderaan apabila kenderaan tersebut 

menghampiri persimpangan berlampu isyarat semasa lampu amber dipaparkan dan 

juga untuk menentukan hubungan diantara pelanggaran lampu isyarat selepas tamat 

tempoh masa amber. Model trafik dibina bagi menilai hubungan kenderaan apabila 

pemandu kenderaan tersebut berhadapan dengan lampu amber di persimpangan 

berlampu isyarat. Untuk tujuan tersebut, kajian ini telah menjurus pada jalan-jalan 

berkelajuan rendah dan pemilihan tapak kajian tertumpu pada kawasan taman-taman 

perumahan disekitar kawasan Johor Bahru. Analisis korelasi dan analisis regresi 

berbilang telah digunapakai  dalam meramalkan kadar bilangan kenderaan yang 

membuat keputusan samada berhenti di garisan berhenti atau meneruskan perjalanan 

melepasi persimpangan apabila pemandu kenderaan berhadapan dengan lampu amber 

di persimpangan berlampu isyarat. Akhirnya tiga model trafik telah dibina, dimana 

hasil daripada pembinaan model didapati dua model trafik yang dibina iaitu kenderaan 

yang berhenti digarisan berhenti ketika lampu amber dipaparkan dan kenderaan yang 

melanggar lampu isyarat merah sejurus tamat tempoh amber boleh dikategorikan 

sebagai model yang boleh dipercayai sebab peratusan perbezaan diantara data model 

dengan data sebenar ditapak dalam lingkungan 32%. Manakala model kenderaan yang 

yang meneruskan perjalanan ketika lampu amber dipaparkan dikategorikan sebagai 

model yang lemah kerana peratusan perbezaan yang agak tinggi iaitu 74%. Ini 

disebabkan oleh pengaruh data pemboleh ubah tak bersandar yang tidak seragam.  

ABSTRACT 
 
 
 
 
 

Drivers are in a dilemma to make quick and right decision when they are facing 

the amber time at a signalised intersection. This study observed the traffic when a driver 

reached a traffic light junction during the amber time, and to determine the relationship 

between the violation of traffic light after the end of amber period. A model is 

developed to determine the relationship of traffic when they are facing amber time at 

signalised intersection. For that purpose, this study focused on the low-speed roads and 

observation sites selected are the housing estates around Johor Bahru. Correlation and 

multi linear regression are used to predict the influence of certain strategies on the 

proportion of drivers stopping or proceed when they are facing the amber interval at a 

signalised junction. Finally three models were obtained, where two models can be 

categorised as reliable model (drivers stopping and drivers violation of traffic light after 

end of amber time) because of the error between the actual and the model output is 

within an agreement of 32%. However, the model developed to estimate the vehicles 

that drive on at the onset of amber can be considered as weak as the difference between 

the actual data and model output is about 74%. This is due to the non uniformity of the 

independent variables. 

BAB 1 

 
 
 
 

PENGENALAN  

 
 
 
 
1.1 Pengenalan 

 
 

Apabila sesebuah kenderaan bergerak pada sesuatu kelajuan yang menghampiri 

simpang berlampu isyarat dan lampu amber dipaparkan, maka pemandu kenderaan 

tersebut berada didalam situasi dilema dalam membuat tindakan cepat serta keputusan 

yang betul. Berikut adalah beberapa masalah yang ujud pada pemandu kenderaan ketika 

berhadapan dengan lampu amber;  

 

 

( i  ). Akan mengurangkan kelajuan  kenderaan yang di pandunya supaya kenderaan 

 tersebut berhenti dengan selamat sebelum garisan berhenti di persimpangan

 lampu isyarat. 

( ii ). Akan menambahkan kelajuan kenderaan yang di pandunya supaya kenderaan 

tersebut melepasi kotak kuning yang berada di persimpangan dengan selamat 

bagi meneruskan perjalanan. 

( iii ). Tindakan yang diambil oleh pemandu yang berada di hadapan kenderaannya 

samada memberhentikan kenderaannya atau meneruskan perjalanannya 

sedangkan kenderaannya dan kenderaan dihadapannya berada pada zon selamat 

untuk melepasi kotak kuning. Pelanggaran antara kenderaan tersebut boleh 

berlaku sekiranya tindakan terhadap keputusan yang di ambil oleh kedua-dua 

pemandu tidak betul. 

( iv ).   Tindakan yang di ambil oleh pemandu kenderaan yang berada dalam zon harus 

berhenti ataupun kenderaannya tidak akan melepasi kotak kuning di 

persimpangan lampu isyarat. Pelanggaran antara kenderaan tersebut dengan 

kenderaan yang bertentangan boleh berlaku. 

 

 

1.2 Objektif Kajian 

 
 

Kajian yang di jalankan adalah tertumpu kepada lampu amber di persimpangan 

lampu isyarat. Masa lampu amber ditentukan menggunakan formula yang disarankan 

oleh Arahan Teknik (Jalan) 13/87 atau Institute of Transportation Engineers (ITE )  

Handbooks dan direkabentuk agar masa amber tersebut mencukupi dan selamat bagi 

semua jenis kenderaan. Berikut adalah objektif utama kajian ini dijalankan; 

 

 

( i  ) Untuk memerhati kelakuan pemandu kenderaan apabila berada dalam dalam

 situasi lampu amber dipersimpangan lampu isyarat; 

( ii ). Untuk melihat hubungkait pelanggaran lampu isyarat oleh pemandu 

kenderaan dipersimpangan lampu isyarat; dan  

( iii ). Untuk membina model trafik apabila pemandu kenderaan berhadapan dengan 

lampu amber dipersimpangan lampu isyarat.  

1.3 Skop Kajian 

 

 

Adalah sukar untuk mengkaji kelakuan trafik semasa masa amber pada 

persimpangan lampu isyarat dipelbagai kawasan ataupun bahagian bandaran tanpa 

menentukan had kawasan penyelidikan ini. Dalam sesebuah kawasan bandaran 

mempunyai beberapa zon ataupun kawasan yang mana zon-zon tersebut terdiri daripada 

zon perumahan, zon industri, zon komersial, zon pentadbiran kerajaan dan lain-lain. 

Jaringan jalan dikawasan bandaran dikelaskan kepada beberapa kategori seperti jalan 

persekutuan, jalan negeri dan juga jalan bandaran. Penyelidikan ini terhad kepada zon 

kawasan perumahan di kawasan bandaran. Ini kerana jalan bandaran di zon kawasan 

perumahan dikategori sebagai jalan berkelajuan rendah.  

 

 

 Untuk tujuan diatas, satu kajian telah dijalankan di kawasan Johor Bahru. Satu 

kawasan pihak berkuasa tempatan (PBT) dikenalpasti iaitu Majlis Bandaraya Johor 

Bahru (MBJB). Lokasi kajian ini dapat memenuhi kriteria di atas. Peta Lokasi kawasan 

kajian sebagaimana ditunjukkan dalam Rajah 1.1. Didalam kawasan pentabiran MBJB 

terdapat  45 buah taman perumahan.  

 

 

Pembahagian zon-zon dalam kawasan bandaran ini penting kerana perkara-

perkara berikut; 

 

 

( i  ). Untuk membuat pemerhatian kelakuan pemandu kenderaan apabila berada 

dalam dalam situasi lampu amber di persimpangan jalan didalam zon-zon 

tersebut. 

( ii  ). Ada diantara had kelajuan kenderaan yang dibenarkan dari satu zon dengan zon 

yang lain berbeza had lajunya. 

